
   Кăмăл

   Ялтăр Мучи | Сăвă

   Мĕншĕн кăмăлăм хытса

Ларнă пĕчĕкрен?

Çавăнпа та хурланса

Эп çӳреп куллен.

Кам асамлă вăй тупса

Чĕртĕ чирĕмрен?



Кăмăла çемĕçтерме

Пулăшсам, аннем!

Ялкăшать чун, сӳнтерме

Вăй-хăват кӳрсем.

Пĕр асапсăр сипленме

Эсĕ вĕрентсем.



«Кăмăлна çемĕçтерме

Ырă ту çынна.

Çулăмпах çун, ĕçлеме

Хăнăхтар хăвна.

Пулĕ çăмăл сипленме —

Шан çеç шăпуна».



Хам çинчен эппин манса

Ыр тăвам çынна,

Канăçсăр ĕçре çунса

Йăпатăм чуна,

Хĕн-асап пĕрмай чăтса

Ирттерем куна.

  